
				এই পাতাটির মুদ্রণ সংশোধন করা প্রয়োজন। 
আবার মোহন סיהאסי
আমি ইহাও সাধারণকে জানাইয়া দিতেছি যে, অদ্য ও আগামী কল্য বিনা প্রয়োজনে কেহ যেন কারেন্সি-অফিসের সম্মুখস্থ রাস্তা দিয়া অফিসের মধ্যে বিনা কারণে গমনাগমন না করেন। যে কোন ব্যক্তিকে উক্ত স্থানে দেখিতে পাওয়া যাইবে, তাহাকেই গ্রেফতার করা হইবে। অবশ্য স্বাভাবিক কাজ-কর্ম সম্পাদনের জন্য করেন্সি অফিসের সম্মুখ দিয়া গমন করিতে পারা যাইবে। নাগরিকগণের আইন সঙ্গত কোন কাজে বাধা দিবার উদ্দেশ্য আমার নাই। তবে বেআইনী ভাবে জনতার সমাবেশ কোনক্রমেই বরদাস্ত করা হইবে না।”
পুলিস-কমিশনারের বিজ্ঞপ্তি পাঠ করিয়া সকলে ঘটনার গুরুত্ব অনুভব করিল। যদিও মোহনের সম্বন্ধে এতটুকু উদ্বেগ বা উৎকণ্ঠ বিজ্ঞপ্তির কোন স্থানেই দেখিতে পাওয়া গেল না, তবুও জনসাধারণের মন এইরূপ আতঙ্ক-গ্রস্থ হইয়া পড়িল যে, তাহার পরিমাপ রহিল না। পরিশেষে ফল এই রূপ দাড়াইল যে, প্রকাশ্য আলোচনা গোপনতার আশ্রয়ে দুর্দাম হইয়া পড়িতে লাগিল। নানা অছিলায় প্রয়োজনহীন হেতু, প্রচুর প্রয়োজনে বাড়িয়া যাইতে লাগিল। সেদিন প্রভাতে মিঃ বেকার কারেন্সি-অফিসারের নিকট উপস্থিত হইলে, অফিসার র্তাহাকে উদ্বিগ্ন মুখে অভ্যর্থনা করিয়া বসাইলেন। মিঃ বেকার কারেন্সি কস্ট্রোলারের মুখের দিকে চাহিয়া ভাবিলেন, ভদ্রলোক সাতিশয় উদ্বিগ্ন হইয়া পড়িয়াছেন। মৃদু হাস্য সহকারে মিঃ বেকার কহিলেন, “আপনার উদ্বিগ্ন হবার কোন কারণ নেই। কারণ আমরা যে বন্দোবস্ত করেছি, তাতে একমাত্র অশরীরী দেহের পক্ষে অলক্ষ্যে ভেতরে আসা ও পরে বেরিয়ে যাওয়া সম্ভব হতে পারে।”
কস্ট্রোলার কহিলেন, “এই দস্যুটার অতীত ইতিহাসের পাতাগুলো এমনই উজ্জ্বল যে, এই সমস্ত ঘোষণা পাঠ করে আমরা উদ্বিগ্ন না হয়ে থাকতে পারছি না, মিঃ বেকার।” মিঃ বেকার কহিলেন, “তা সত্যি। কিন্তু অতীত দেখে বর্তমানের বিচার করতে বসলে, বেশীর ভাগ সময়েই ঠকতে হয়, স্যার। অতীতের বহু বনেদী বংশ বর্তমানে দারিদ্র্যে জরজর হয়ে জগতের অভিশাপ স্বরূপ হয়ে আছে। তেমনি এক্ষেত্রেও আমরা নিরাশ হয়ে হাল ছেড়ে দিতে পারি না।”
এই বলিয়া মিঃ বেকার ক্ষণকাল নীরব থাকিয়া পুনশ্চ কহিলেন, “আমার কয়েকটা প্রশ্নের জবাব চাই।” |কস্ট্রোলার কহিলেন, “বলুন 2” പ് “আমি জানতে চাই গত একমাসের মধ্যে কোন নতুন অফিসার বা কেরানী কিংবা কোন নিম্ন গ্রেডের কর্মচারী অথবা ভূত্য আপনার অফিসে নিযুক্ত হয়েছে কি না ?”
কন্ট্রোলার কহিলেন, “এই মুহুর্তে এই প্রশ্নের জবাব দেওয়া যায় না, মিঃ বেকার। আপনি একটু অপেক্ষা করুন, আমি উত্তর দিচ্ছি।” এই বলিয়া তিনি প্রত্যেক বিভাগীয় কর্তাকে আহবান করিলেন এবং প্রত্যেককে তাহার বিভাগের কোন নূতন কর্মচারী নিযুক্ত হইয়াছে কি না জিজ্ঞাসা করিলেন। -
অবশেষে মিঃ বেকার অবগত হইলেন যে, মাত্র দুইজন অফিসার, একজন কেরানী ও তিনজন বেয়ারা নিযুক্ত হইয়াছে। মিঃ বেকার আশাম্বিত হৃদয়ে প্রথমে দুইজন অফিসারকে দেখিতে ইচ্ছা প্রকাশ করিলেন। অনতিবিলম্বে অফিসার দুইজন মিঃ বেকারের সম্মুখে উপস্থিত হইলে, তিনি উত্তমরূপে র্তাহাদের পরীক্ষা করিয়া ছুটি দিলেন এবং কন্ট্রোলারকে
মোহন (১ম)-১৮ -

